
 
 

 

總總題題：：學學為為人人師師  行行為為世世範範   
別別題題：：善善財財童童子子參參學學報報告告（（４４））序序分分--下下   

 
  壹、釋菩薩眾    文分五：1.標類數  2.標上首  3.列別名  

4.結數讚勝  5.歎其勝德  

一、與菩薩摩訶薩五千人俱……普眼菩薩。 

1.聖人無名，為物強名，得名千差，多依德行。皆有深義，以彰表

法。 

2.普賢、文殊為上首。 
3.初十勝智以表十住，住名解故。 

4.二有十幢表向，行德高出故。 

5.三有十光表行，智光照行故。行向前卻者，行願相扶，無前後故。 

6.四有十藏表地，生成住持故。 

7.五有十一眼表等覺，親照寂故。 

二、天冠菩薩……法界光明覺菩薩。共一百一人，別表十地十度。 

1.十冠，初地檀行，冠於諸地，萬行首故。位各十者，一地具足諸

地德故，一度具十為莊嚴故。 

2.十髻，表離垢地，持戒檢束，極尊高故。 

3.十燄光，表發光地，發聞持光，照法忍故。 

4.十聚，積集道品智慧聚故。 

5.十聲，入俗化物，偏得聲名，經說三昧為雷聲故。 

6.十出生，般若現前，生諸德故。 

7.十吉祥，空中方便慧，有中殊勝行，為吉祥故。 

8.十自在王，不動大願，具十自在故。 

9.十音，善慧法師說力故。 

10.十一覺，法雲受職入佛數故，智度覺法無所遺故。 

國師云：欲顯差別，故為此配，非可局執。 

三、歎其勝德─有十一句，初總即普賢行願。別有十句： 

1.所行無礙，普遍一切諸佛剎故。 

2.現身無量，親近一切諸如來故。 

3.離諸蓋障，如淨月輪，普現一切佛神變故。 

4.得現覺智，悉見諸佛所現自在神通境故。 

5.得無量明，照一切佛大法教海智慧光故。 

6.具無礙解，以清淨辯，於無量劫說佛功德無窮盡故。 

7.住最勝智，猶如虛空，所行清淨無染著故。 

8.無所依止，隨諸眾生心之所樂現色身故。 

9.離諸翳障，了知眾生我人壽者皆非有故。 

10.智慧普遍，猶如虛空，以大光網照法界故。 

四、清涼釋別分五對： 

1.窮依近正對：遍一切剎，方知無礙。近一切佛，始知多身。 

2.現通見用對：障蓋既離，方能現通。十眼圓明，始見如來無方大

用。 

3.內照外演對：照佛法海，方得多明。具四無礙辯，始能長演。 

4.智淨色隨對：所行無著，始彰智淨。隨心能現，方顯無依。 

5.悲深智廣對：了眾生空，方離悲障。光網普照，始悟智周。 

 善財童子參學報告(4) 序分-下  

  貳．釋聲聞眾   （略）  
 
  參．釋世主眾    

一、標數類─復與無量諸世主俱。 
二、歎勝德─明自分，有八句： 

1.已曾供養無量諸佛。 福 

2.常勤利樂一切眾生。 悲 

3.與諸眾生為不請友。 無緣普應顯悲深故 

4.常勤守護無歸向者。 如於老病心偏重故 
5.不捨世間入殊勝智。 不捨顯悲常，帶有觀空名方便智，依空 

涉有名殊勝行。不滯空有，度而無度， 
是入殊勝智。 

6.從諸佛教境界而生。 根本智，依如來教，從真境生，無生生 
故。後得智，亦從佛教生，二智既生 
，則生菩薩。無有二智，非菩薩故。 

7.護持如來所有正法。 正法即教理行果，邪徒亂正，教法毀壞 
，立身護持，此即權智。心冥至理，理 
法則全，此是實智。修行趣果，是護行 
果，則通權實。 

8.起大誓願不斷佛種。 下佛種子於眾生田。願盡生界化化不斷故。 

三、明得位─從行願力，生如來家。清涼有四說： 

1.約菩提心家，初住發心，即名為生，生解家故。 

2.約聖教家，是第四住，名生貴住，從聖教而得生故。 

3.約理家，初地證如，為得生故。 

4.約無生忍家，八地以上，方為生故。 

今約行願為因，生家為果。義通四種，正在後二。自分竟。 

四、歎勝進德─專求如來一切智智。專求二智，無餘趣向。 

3 



 

 善財童子參學報告(4) 序分-下  

淨空法師專集網站(簡)製作 

